რესურსების სიმცირიდან გამომდინარე არსებული საინფორმაციო სისტემების შესაბამისი ფაილებისა და მონაცემთა ბაზების სარეზერვო ასლების რეზერვაცია ხორციელდება ყოველდღიურად და სარეზერვო ასლების განახლება თითოეული ბაზისთვის ხდება კვირაში ერთჯერ. აქვე უნდა აღინიშნოს, რომ უკვე მიმდინარეობს შესაბამისი სამუშაოები რესურსების გაზრდის და დამატებითი ტექნიკური საშუალებების შექნისათვის, რაც მოხდება ახალი მონაცემთა საცავის ფორმირების პირობებში. ამ ეტაპის დასრულების შემდეგ შესაძლებელი გახდება ინფორმაციის და ზოგადად მონაცემთა ბაზების უფრო ხშირი რეზერვაცია და ვერსიების დღეს არსებულზე მეტი ხანგრძლივობით შენახვა. მიმდინარე სამუშაოები მნიშვნელოვნად გააუმჯობესებს ინფორმაციული უსაფრთხოების მიმართულებას.
სააგენტოს ფარგლებში არსებული საინფორმაციო სისტემების მომხმარებლების და მათი დაშვებების გადახედვა ხორციელდება გარკვეული პერიოდულობით. მექანიზმი მდგომარეობს შემდეგში: სააგენტოს შესაბამის (მაგალითად, საყოველთაო ჯანდაცვის, საფინანსო და სხვა..) დეპარტამენტებს ეგზავნებათ მათ ფარგლებში არსებული მომხმარებლების და შესაბამისი დაშვებების ნუსხა. აღნიშნული ნუსხის გადახედვით და შესაბამისი კომენტარებით დეპარტამენტები აახლებენ  მიწოდებულ ნუსხას, სადაც მკაფიოდ ჩანს რომელ მომხმარებელზე რა ცვლილება უნდა განხორციელდეს. უკვე დაკორექტირებული მომხმარებლების ნუსხის მიხედვით შესაბამისი ცვლილებები შედის მომხმარებლების მართვის მოდულში. 
რაც შეეხება მომხმარებლების გენერაციის პრინციპს, სამედიცინო დაწესებულებების შემთხვევაში, გამომდინარე იქედან რომ პასუხისმგებელ მხარეს სააგენტოსთან წარმოადგენს თავად დაწესებულება, შესაბამისად, მომხმარებელი მათთვის გენერირდება მათ საიდენტიფიკაციო კოდის მიხედვით. თუმცა აქვე უნდა აღინიშნოს, რომ სისტემებში არსებობს სივრცე, სადაც მომხმარებელი, როგორც ამ ორგანიზაციის თანამშრომელი ახდენს საკუთარი თავის იდენტიფიცირებას პირადი ნომრის მიხედვით.
თუ მხარე წარმოდგენილია ფიზიკური პირის სახით, ამ შემთხვევაში მასზე მომხმარებელი გენერირდება მისი პირადი ნომრის საფუძველზე.
შიდა სისტემებს შორის ურთიერთობისთვის საჭირო და დროებითი მოხმარებლების შემთხვევაში, გამოიყენება ტექსტური სიმბოლოებისა და ციფრების კომბინაციით წარმოდგენილი მოხმარებლები. 
მონიტორინგისა და დეტალური ანალიზისთვის მომხმარებლების მართვის ერთიან სისტემაში ხორციელდება მომხმარებლების სისტემაში შესვლისას IP მისამართის შენახვა, საიდანც მოხდა წვდომა.
სააგენტოს ფარგლებში რეალიზებული საინფორმაციოს სისტემებისთვის განახლებებისა და „სკრიპტების“ აღრიცხვა მოწესრიგებული და გამართულია. შექმნილია ერთიანი საცავი, სადაც თავმოყრილია მოდულების მიხედვით სხვადასხვა დროს სხვადასხვა მიზნებიდან გამომდინარე გაშვეული სკრიპტები (patch-ების) და მათი ვერსიები შესაბამისი კომენტარებით. აღნიშნული საშუალებას იძლება აღვადგინოთ დროის სასურველი მომენტისთვის საინფორმაციო სისტემის შესაბამისი მონაცემების სტრუქტურა და მდგომარეობა.

